
Ama’ pal yah ginextiá gen mochati hin tegipanol

Hin ama’ gan gihtoá gen mochá tegipanol mochih pal teh, 
tamaxtiani yah titamaxtiá pan ome tahtol, yah tikchati 
ama’tamatilmeh 1 pal tamaxtilgaxon Nochipa nitahbiloá  
wan nitatahtoltiá pan nonehnemilis. Pajapan nawatahtol, 
MIBES 5 del MEVyT Indígena Bilingüe. Hin mochá ba’ 
chogomeh o tahtagameh gitamihkehya Achihchintamaxtilis 
1 pal Tamaxtilis 2. Xikbayehyego iga hin ama’tamatilmeh 
mochá palsan sé. 

Monegi iga xiktahtolti tepaksan wan nochi hin ama’ gan 
gihtoá gen mochá tegipanol axto ma mochá, iga xiginnexti 
yekti hon chogomeh o tahtagameh yah ginangiliáh 
ama’tamatilmeh. 

Xikchá hin:

 a) Axto ma mochá
• Xiktahtanili wan tiempoh tegiwahtamaxtiani, amatzit-

zintamatilmeh yah mochati. 

• Xikyegitta ama’tamatilmeh yah tikmagati wan xiknan-
gihli, iga xiktecho yah amoyekmati ba’ nemi mochá, 
gen hin, bayehyegolis iga gen mochati, sehsé tahtol yah 
awel motahtoltiá o amomati, ayeknesi tenextilis, wan 
sió’ tehtemeh.

 b) Ba’ mochá
• Xiktemilti toganextilis pal sehsé toknin pan itahkohlo 

hon nochitoganextilis pal ama’tamatilmeh. 

• Xikyegihli chogo o taga’ iga ama’tamatilmeh mochá 
iga monegi ma motecho taixmatilismeh yah gibi pan 
tamaxtilis pal tamaxtilgaxon. Ihkón no, pan hin ama’ta-
matilmeh wel gitechotih yah ginegih ma gittagan sió’ 
biáh iga ma gasigan taixmatilismeh yah monegih. 

• Xikyegihli iga ama’tamatilmeh ono’ pan ome tahtol 
wan sehsé tahtanilis monegi ma monangihli pan tahtol 
gen moihbilohto’. 

• Xiknextili tokninwan ama’tamatilmeh wan xigintatage-
chi iga wel mistantaniáh yah agimatih sehsé tahtanilis 
pal ama’tamatilmeh.  

• Xiktahtolti gen yawi mochatih wan tokninwan, xigitta 
iga ma gibayehyegogan hon yektegipanolis yah yawih 
gichatih gen ma monetecho, ihbilolis, tampa nextilis, 
wan sió’meh, wan yah até ihkón, xiginihli gen mochá, 
igasan amó xiginihli inangilis. 

• Xiginmaga sehsé toknin se ama’tamatilmeh iga ma yeh 
ginangihli hon tahtanilismeh. 

• Xiginihli iga ma gitahtolti tepaksan sehsé tahtanilis 
wan ma ginangihli wan yekihbiloltzitzin wan ma gichá 
wan bawitahbilon iga ma wel ma gipohpo,  yah ihkón 
ginegi.

• Yah toknin agimati gen ma gichá ba’ nemi mochá 
ama’tamatilmeh, xikpalewi pan tatahtoltilis gen yawi 
mochatih.

ch) Ba’ tami’ iga mochih
• Ba’ tami yektegipanolis, xiktasohkamaga toknin iga 

itegipanol yah gichih.

• Xikyegitta ama’tamatilmeh wan xikchá wan 
tayaganalama’tamatilis. 

Tatahtoltilis wan bayehyegolis pal hin ama’ gan gihtoá 
gen mochá tegipanol, mis palewiti iga ma wel xikchá 
ama’tamatilmeh iga wel xikchá yekti pal tokninwan yah 
tiginmaxtiá.

Nigah tami ama’ pal yah ginextiá 
gen mochati hin tegipanol pal ama’tamatilmeh

Fin del instructivo del aplicador para la evaluación formativa


